
	
		
		
		
			
				
					
					
    



					
		
				
					

					Pàgina prinçipâ
				
			
	
				
					

					'Na pàgina abrétio
				
			


		
				
					

					Ìntra
				
			


		
				
					

					Inpostaçioìn
				
			


		
				
					

					Donaçioìn
				
			


		
				
					
					Informaçioìn in sce Wikivivàgna
				
			
	
				
					
					Averténse
				
			





					
				
				
					
						[image: Wikivivàgna]


						
					
				

					
				
					
					
				

				
	    
Riçèrca
	


		
					
				
			

		
		
			
			

			

			
			
				
					Pagina:A.Colombiade.Pedevilla.1870.pdf/495

					

				

				
		
				
				    
Léngoa
				
		
	
				
				    
Métti sótta òservaçión
				
		
	
				
				    
Modìfica
				
		




				

			

			
					[image: ]	Questa pagina a no l'è stæta corretta.	[image: ]



15

Comme scacciæ uña mosca a son de botte,

A quæ a vostro despeto lesta lesta

Mille votte scacciâ pù mille votte

A torna ciù noiosa e ciù molesta;

Coscì i Spagnolli quelle zovenotte,

(Perchè aveivan allôa tutt’atro in testa

Che fâ l’amô) scacciavan con bûttoîn.

O con gomiæ, o con casci, o con lerfoîn.


16

Quelle però non scoraggie nè vinte

Da-i refûi, da-i strapassi e da-i aspresse,

Quantunque matrattæ, sempre respinte,

Tornavan a-e noiose gentilesse.

Uaine i strappassi a no i contava ninte:

Pâ che da religiosa lê a credesse,

Che soffrindo riûsciva a so galante

Miscion ciù meritoria e edificante.


17

Idia a no voiva, benchè gh’ëa do dûo,

Che quella favorevole occaxion

A ghe scappasse, e ô mæximo refûo

O gh’aççendeiva sempre ciù a pascion;

Comme à Tantalo, mentre zà segûo

O se credeiva d’addentâ ô boccon,

No poendolo toccâ pe-ô so delitto

Sempre ciù ghe cresceiva l’appettitto.


18

Ma aveivan fæto fiasco tutte e prêuve:

Serrâ l’ëa a breccia e inûtile l’assato:

Con tûtte e cortexie ciù vive e nêuve

E cose ëan da sei giorni a-ô stesso stato:

Allôa s’è cangiôu scena pe commêuve

Di duî Spagnolli ô chêu de giasso e ingrato;

S’ammiava cioè, se questi intenerii

Poivan êse con lagrime e sospii.

